
				এই পাতাটির মুদ্রণ সংশোধন করা প্রয়োজন। 
রমার বিয়ে z סיטיא
মিঃ স্যানিয়েল অট্টালিকার উপরতলায় যে কক্ষে দসু্যর নির্দেশমত প্রবেশ করিলেন, সেই কক্ষটি বেশ সুচারুরূপে সজ্জিত ও পরিচ্ছন্ন ছিল। দসু্যু মিঃ স্যানিয়েলকে উপবেশন করিতে বলিয়া আপন মুখের কৃত্রিম গোফ ও দাড়ি খুলিয়া ফেলিল। মিঃ স্যানিয়েল পরম বিস্ময়ে আপনার অজ্ঞাতসারে উচ্চারণ করিলেন, “মোহন ! মোহন!”
“হা, আমি মোহন। মোহন হাসিতে হাসিতে কহিল, “আমি সেই মোহন যে নাম আপনারা সর্বসময়ে জপ করতে ইদানীং আরম্ভ করেছেন। যে কোন দুষ্ককর্মের জন্য যাকে আপনারা দায়ী করে নিজেদের মূর্খতা জারি করেন। আমি সেই মোহন, যে আপনাদের মত নিবোধ ডিটেকটিভের মতে, তার আপন সহকারীকে, ডান হাতের মত প্রয়োজনীয় অমূল্য সহচরকে হত্যা করেছে।” -
মিঃ স্যানিয়েল গম্ভীর মুখে কহিলেন, “মুহুর্তের জন্যও আমি তা চিন্তা করিনি। আমি
মোহন সিগারেট কেস বাহির করিয়া মিঃ স্যানিয়েলের সম্মুখে ধরিয়া কহিল, “ভয় নেই, মোহন কোন ছলেই নরহত্যা করতে ঘৃণা করে।”
মিঃ স্যানিয়েল একটা সিগারেট লইয়া মৃদু হাস্য মুখে কহিলেন, “তা আমি জানি। তাই প্রথম যখন শুনলাম একটা খুন হয়েছে, তখনি তুমি যে তার মধ্যে নেই, বুঝতে পেরে অন্য দিকে মন দিয়েছিলাম। কিন্তু দেখলাম যে আমাদের সুযোগ্য প্রতিদ্বন্দ্বী এখানেও নাক ঘষতে আরম্ভ করেছেন।"
মোহন মধুর স্বরে হাসিয়া উঠিল। তাহার হাসির সুরে শিশু-সুলভ অকৃত্রিম স্বর ধ্বনিত হইতে লাগিল। তাহার হাসি থামিলে, সে কহিল, “সার্টিফিকেটের জন্য ধন্যবাদ। তারপর কতদূর অগ্রসর হয়েছেন—জানতে পারি কী?”
মিঃ স্যানিয়েল প্রশ্নের উত্তর না দিয়া কহিলেন, “তুমি তা হলে আদৌ আহত হওনি?”
মোহন কয়েক মুহুর্ত এক দৃষ্টে চাহিয়া থাকিয়া ধীরে ধীরে তাহার গায়ের কোটটি খুলিয়া ফেলিল। মিঃ স্যানিয়েল দেখিলেন, মোহনের বাম স্কন্ধদেশ ব্যাপিয়া ব্যান্ডেজ বাঁধা রহিয়াছে। তিনি ক্ষণকাল ভীত দৃষ্টিতে চাহিয়া থাকিয়া কহিলেন, গুলি কি ভিতরে প্রবেশ করেছিল?” - *... ്
মোহন হাসিতে হাসিতে কহিল, “হাঁ। ডাঃ রায় অপারেশন করে বার করে দেন।” “কোথায় অপারেশন হয়েছিল?” মিঃ স্যানিয়েল প্রশ্ন করলেন। - “কঁধের ঠিক নীচে। এইখানে—” বলিয়া মোহন অঙ্গুলি নির্দেশ করিয়া দেখাইল। মিঃ স্যানিয়েল কহিলেন, “আমি ওকথা জিজ্ঞাসা করছি না। আমি জানতে চাইছি, ডাঃ রায় কোন জায়গায় তোমাকে অপারেশন করেন? কোনো সরাইয়ে?”
মোহন হাসিতে লাগিল। সে কহিল, “না। যে ভাঙ্গা বাড়িটা রয়েছে, তারই নিম্নতলায়।” মিঃ স্যানিয়েল শিস দিয়া কহিলেন, “আমিও সেই সন্দেহ করেছিলাম।” মোহন বিস্মিত হইয়া কহিল “কি সন্দেহ করেছিলেন?” “অনেক কিছুই মোহন। তুমি যে তরুণী দ্বারা আহত হয়েছিলে, পরে যে সেই তরুণীই তোমাকে রক্ষা করেছিল, সে বিষয়ে আমি নিঃসন্দেহ হয়েছিলাম। কিন্তু ওই পোড়ো

